Kluben arteko txapelketa nazionaleko final laurdenetako azken kaleratzea igandean, arratsaldeko 5etan 

HUARTE – BURUZGAIN

Igandea, 3

17:00

Amezketako Larrunarri pilotalekuan

Lau terdian:

Yoldi- Garralda

Eskuz esku, osoan:

Laso-Otxotorena

Bikoteka:

Peio Etxeberria – Lintzoain / Iriarte-Landiribar

Igandean, urtarrilak 3, arratsaldeko 5etan Huarte eta Buruzgainen artean Kluben txapelketa Nazionaleko II. Edizioko azken final laurdenetako kanporatzea jokatuko da.  Bi klub handi, txapelketako txapela janzteko gaitasun handia duten pilotariak dituztenak. Orain jokatu ezean, finala jokatzeko aukera guztiak zituen aurrez aurreko honek. Txapelketa aurrera doan bezala, Larrunarriko eserlekuak geroz eta beteagoak daude eta iganderako ikusmin handia dago, beraz, zaletu asko gerturatuko direla dirudi igandean ere. Bi klubak ere lehen mailako pilotari gazte zein beternoez osatuta daude. 

Lehen partiduan, lau terdiaren barruan, Hugarte klubetik Yoldi ariko da eta honen aurka, Garralda, Ultzamako Buruzgain taldetik. Oso ondo ezagutzen dira elkar, urteetan zehar entrenamentu eta bestuarioa maiz elkarbanatu baitute. Asko izan dira aurrez aurre aritu diren aldiak eta pareko emaitzak jaso izan dituzte, beraz, maila altuko partidu gogorra ikustea tokatuko zaigu. Garralda indar fisiko handiko pilotaria da. Bi eskuekin bilota bizkor mugitzeko gaitasuna du. Botean jokatzea gustatzen zaio eta ertzak bilatzen ditu tantoa gustoz amaitzeko. Bere mozketei abiadura ezinezkoa ematen die erantzutea oso zail bilakatuz eta airea kentzea ezinezko bihurtuz. Pilota atzean edukitzea gustatzen zaio, aukaria 6aren inguruan mantenduz eta beraz, tantoa amaitzeko zailtasunak emanez. Hugarteko ordezkariak, Eneko Yoldik, ez du aurkezpen askorik behar. Txapelketa gutxi izan dira, baten bat izan bada behintzat, oso zail egin zaizkionak. Afizionatu mailan jokatutako guztian txapeldun izan da eta pilotari guztientzat erreferentzia. Bere egoera ezin hobea da eta lau terdikoan espezialista bat da. Txapelketa ospetsuenetako txapelak jantzi ditu; Hugarte, Elgeta... bere aurkariari bezalaxe, honi ere botean jokatzea gustatzen zaio, anguloak bilatuz eta tantoen amaierak bilatuz. Maisutasunez mugitzen du pilota aurkaria alde batetik bestera mugiaraziz. Markatzen duen erritmoa jarraitzea ez da batere erraza. Igande arratsaldea hasteko partidu bikaina, gerturatutakoei gustatuko zaiena ziur. 

Arratsaldeko bigarrenean, eskuz esku frontoi osoan arituko dira, Hugarteko Unai Laso gaztea eta Ultzamako Buruzgain taldeko Otxotorena. Laso geldirik egon da azkenaldian, lesio baten erruz. Modalidadean espezialista da, garaipen ugari izan baititu. Eskuin kolpe bikaina dauka, hutsune handiak irekitzen dituena, ondoren amaitzeko pilota eskuratzen duelarik. Airean egiten duen defentsa aipatzekoa da, bolea, ezker besagain eta sotamano eskuinarekin, kontrolatua egotetik jokaldia kontrolatzera pasatzen delarik. Kirol honetan, Nafarroako etorkizuneko protagonista izango dela seguru gaude. Aurkari gogorra izango du oraingoan. Ultzamako Otxotorena esperientziadunak duen kolpea ez baitute askok. Bere aireko desentsa ezin erantzunezkoa da, bere bolea indartsua batez ere. Botean, urrutiko kuadroetatik tantoa amaitzeko gaitasun ederra du. Kantxa barruan lan handia ematen du eta partidua zailtzea gustatzen zaio. Igandeko arratsaldea jarraitzeko partidu ederra. 

Amaitzeko, bikotekako partidua jokatuko da. Eta kanporatzea bertan erabakitzen bada, askoren estuasuna ekarriko duela dirudi. Hugarteko taldearen ordezkari, Peio Etxeberria arituko da aurrealdek kuadroetan eta honen atzelari, Lintzoain. Ultzamako Buruzgain taldea ordezkatuz, Iriarte eta Landiribarrek osatutako bikote indartsua  arituko dira. Hugarteko aurrelaria jubenil mailako erreferentziazko pilotaria da. Fisikoki indartsua eta gantxo benetan eraginkorra duena. Bi eskuekin ere, pilota frontisetik urrun kokatzen du. Aurreko koadroetan abila da eta bere lanean laguntzeko, ziur Lintzoainen esperientzia edukiko du. Atzelari segurua da bera, eta frontisaren azken harria probestuz, aurrelariarengandik urrun kokatzen du pilota. Pelotazo gehienetan ezker paretera gerturatzen du pilota, aurkaria ezkerra erabiltzera behartuz. Aurrez aurrekoak luzatzea eta zialtzea gustatzen zaio eta partidaren momentu batetik aurrera, egoeraren jabe eta nagusi sentitzen da. Atzelari bikaina. Eta parean, kilate askoko bikotea izango dute. Buruzgaineko aurrelaria, Iriarte, oso abila da aurrealdean eta bere aurkaria armiarma sarean nahastea gustatzen zaio tantoa lortzeko. Bere sotamano eta bolearekin bere bikoteari laguntzen dio, partidua zailtzen denean. Txokoan uzten bikaina da eta gantxoan ere eraginkortasun berarekin, amaiera markatzen duena izaten da maiz. Kasu honetan, Landiribar, afizionatu mailan ezaguna den atzelariak lagunduko dio. Bi eskuekin pilota frontisetik hurrun jartzen du. Bere kidearentzat bizitza aseguru aparta da. Ia ez du akatsik egiten, ezker paretetik errez ateratzen du pilota eta kantxa guztia hartzen du, beste inork gutxik egiten duten moduan. Tantoa egitea benetan zaila egiten du.

Arratsaldea amaitzeko beste partida eder bat. Seguru Amezketako frontoia pilota zaletuz beteko dela. 

